TRANSICION
A PE DE RUA

DISCURSO POLITICO E MOBILIZACION SOCIAL
DA DITADURA FRANQUISTA A DEMOCRACIA
(1975-1979)







Transicion de transeo

A entrada “transicion” ten ddas acepcions no dicionario da Real
Academia Galega. Di a primeira que se trata do “Paso dun estado a
outro, dunha situacion a outra etc., sen cambios bruscos”, unha idea
de “paso” que xa esta presente desde o verbo latino transeo, que deu
orixe ao substantivo abstracto.

A evolucion que evoca esta exposicion mostra Espana dando un paso
esencial, aquel que nos permitiu abandonar un réxime autocratico
e autoritario caminando pola senda democratica e de liberdades. A
documentacion que esta aqui reunida condensa algilins deses fitos
esenciais dun camino que o noso pais iniciou coa conciencia plena
de cara onde queria ir e, mais ainda, por onde non queria pasar
nunca mais. Sobre o caracter pouco subito ou brusco do cambio en
cuestion da noticia o facto de que, para a maioria de especialistas,
o momento inicial da transiciobn & democracia en Espana deba
fixarse no falecemento “natural” do ditador, ainda que, por suposto,
o contexto, o ambiente no que ese proceso puido darse vinera
agromando desde mais lonxe. Pero esa ausencia de quebra slbita
do réxime é a que ten permitido identificar a transicion & democracia
en Espana como un proceso no que, quiza por primeira vez na nosa
historia, a Constitucion democratica que ve a luz nese momento
non se asentaba nunha vitoria contra “a outra metade”, ou como un
deses “tragala” que permitiron a caracterizacion da nosa historia
constitucional como o resultado dun movemento pendular entre



progresismo e conservadorismo. Malia que se poida discrepar desa
idea, formulada hai case cen anos por Adolfo Posada, non & menos
certo que a Constitucion de 1978 &, por primeira vez, o froito dun
acordo nos aspectos esenciais que debia incorporar esa transicion,
que debian ir sumandose nese camino. De ai que quiza non erremos
ao considerar que a palabra que mellor caracteriza a transicion
espanola é, precisamente, consenso, esa consonancia xeral que &,
finalmente, a que permite a discrepancia democratica, pois calquera
diverxencia politica presupdn a previa aceptacion da converxencia no
esencial, nos fundamentos de orde da comunidade.

O consenso da pé apoder estar en desacordo en todo aquilo que pode
resolverse pola conxuntural maioria democréatica, da lugar a unha
vida democratica na que a lexitima discrepancia politica reconece o
acordo nos aspectos fundamentais, basicamente o propio proceso
politico democratico e as liberdades e dereitos fundamentais, asi
como, especialmente no noso caso, as cuestions de organizacion
territorial, tan vinculadas a idea de diversas identidades nacionais
coexistentes en Espana como nacion constitucional. Tal vez, para
que ese paso houbera de chegar a onde a propia Constitucion de
1978, algo enigmaticamente, di que ha de conducir (a sociedade
democratica avanzada), debia comezar dandose devagar e por iso
transitamos. E, por iso tamén, mais que precisar moito tempo para
facelo, Espana fixoo firmemente e implicando a amplas maiorias
pois, como tamén esta mostra nos permite recordar, os inimigos da
democracia e das liberdades conviviron coa transicion e estiveron
dispostos a poner en risco o avanzado nese camino que, brusco ou
non, acabou facéndose inescusabel, e ontoloxicamente irreversibel
na conciencia que a cidadania adquiriu del. Eles foron os Gnicos que
non consentiron renunciar, pero a cidadania e os partidos -nacentes
ou recuperados-, dun lado e doutro, houberon de apartar demandas
historicas (na exposicion dase conta da renuncia de mais sona, a da



forma de goberno republicana, & que acompanaron moitas outras)
para que a andaina puidera continuar, para que a transicion non
rematara abruptamente e para que fora un caso de éxito.

Os feitosacabaron por superar aquel debate entre reformaouruptura,
porqgue ainda coas formas xuridicas da reforma (referendo da lei para
a reforma politica), a contradicion entre o ordenamento autocratico
(definido por si propio como inmutabel) e as normas do novo réxime
democratico eran radicais, en sentido politico e en sentido xuridico,
pois rachaban coas raices, cos fundamentos do franquismo.

Hai unha segunda acepcion no dicionario académico para a palabra
transicion que, aplicandoa & transicion do réxime de Franco a
democracia constitucional de 1978 ten sido, de sempre, mais
polémica. Porque esa acepcion define a transicion como un “(e)
stado intermedio entre un estado inicial e un final” e non todos os
estudos coinciden na identificacion dese punto final da transicion
politica espanola, cuxa duracion estenden ou contraen, segundo os
casos, en funcion do que consideren o fin do camino. Certo é que
a opcidon de considerar que tal foi a aprobacion da Constitucion de
1978 é a que conta con mais partidarios e probabelmente tamén a
mais correcta dun punto de vista normativo; mais existen outras
voces que defenden, por exemplo, que a transicion remata cando se
produce a plena democratizacion institucional da man das elecciéons
municipais de 1979 (que tamén reflicte a mostra), ou co fracaso do
golpe de Estado do 23-F, que certifica a supervivencia do réxime de
liberdades. Mais recentemente, alglins estudos consideran que so6
cando unha efectivaigualdade de xénero e de condicions sociais tena
dado cumprimento a proclamacion do artigo 14 da Constitucion se
podera dar por rematado ese camino.

Teno para min que, en realidade, esas visions son s6 aparentemente
contrapostas. Pois o que realmente caracteriza ese réxime



democratico avanzado ao que a Constitucion dixo aspirar hai mais
de 40 anos é a sla constante transformacion. Hoxe sabemos que a
orixe da inclusion desta mencion no preambulo tina unha natureza
claramente emancipadora de clase e que, froito precisamente desas
renuncias que caracterizaron a nosa transicion, acabou mudando
nesa expresion que unhas linas atras cualifiquei de enigmatica.
Porén, isto, paradoxalmente, tenlle outorgado, ao meu entender, un
contido moito mais proteico, mais pleno e, por tanto, que permite
unha adaptacion mellor ao mudar dos tempos, porque nos invita
a engadirlle ao noso modelo democratico as achegas dun camino,
este si, ainda non rematado. Todas as formas pendentes de inclusion,
todas as arelas dunha sociedade consciente da necesidade de
construir un modelo democratico nun proceso de mellora continua,
como dirlamos agora, de constante evolucion democratica.

Acho que constitlie un erro concibir a transicion espanola como un
proceso sagrado, sen tacha. Pero non menor erro é negar, como se
ten feito, mesmo coa mellor das intencions, o seu valor como fito
fundacional dun marco de liberdades no que todas as ideas tenen
cabida con tal de ser someter as regras da discusion democratica
e do respecto a dignidade de todas as persoas. S6 quen desconece
a entidade dunha sociedade sen liberdades pode considerar
frivolamente que a transicion espanola foi un fracaso politico
que trouxo un remedo de réxime democratico para anestesiar
conciencias. Lembrar o seu valor, como fai esta exposicion que
agora presento, constitie un deber de todas aquelas que temos
responsabilidades de goberno por vontade do pobo.



A transicion apéderiaa
Emilio Grandio e Miguel Gutiérrez

Comisarios da exposicion

Da ditadura & democracia... Como foi posible converter a ditadura
mais duradeira de Europa trala Segunda Guerra Mundial nunha
democracia? As institucions politicas espafnolas eran, nos anos
setenta, un vector totalmente desaxustado respecto da sida
sociedade. Anacronica. Absurda. A modernizacion econdémica xa
comezara anos antes, precisabanse axustar as instituciéns 6 contexto
politico europeo. Un camino cun enorme esforzo cara a convivencia
e a tolerancia, dotado dun elevado grao de incerteza. Boa proba é a
publicidade politica que se fixo na época e que tedes diante de vos.
Cara a que futuro, cara a que modelo de democracia se caminaba?
Canta confianza era posible asumir?

A presiondas rlas foi maior do que sempre nos contaron. Aresistencia
comezou dende un xeneralizado cambio de mentalidade nas novas
xeracions. A revolta de Bazan do ano 1972 marcou en grande parte
o inicio dunha nova realidade. O asasinato de Carrero Blanco, 0 20 de
decembro de 1973, deu de cheo nalina de flotacion da ditadura. A sta
perda foi considerada dende o interior do réxime como o anticipo do
fin. Visualizouse a necesidade de procurar dentro da administracion
franquista posibilidades de futuro na que consideraban ‘inevitable’
democracia, ainda que sen data prevista. S6 trala morte de Franco
—porque a sla imaxe era o réxime—, se pode considerar aberto o
futuro. Altos responsables franquistas convertianse en defensores
da nova democracia.



Moitos cambios en moi pouco tempo e sempre cun grao de incerteza
e risco. Pero o certo é que, en pouco mais de tres anos, pasouse dun
goberno directamente herdeiro da ditadura a instalar a estrutura
basica do réxime representativo actual. Dende unha Lei de Reforma
Politica que permitiu pasar da ‘Lei a Lei’, ata as primeiras eleccions
locais que dotaban as institucions dunha tépeda representacion
municipal. Polo medio deste camino houbo que percorrer unhas
primeiras eleccions xerais, e elixir os membros dunha primeira
lexislatura ‘constituinte’, nunca denominada realmente como
tal. Para alglns, o remate do proceso de transicion foi mesmo a
aprobacion da Constitucion, o 6 de decembro de 1978. Nestes catro
anos multiplicaronse as organizacions e partidos politicos, moitos
inexistentes & morte de Franco, a condensar o sistema de partidos
mediante coalicidns, rapidas disolucions, procesos de unificacion
prolongados no tempo...

Naqueles anos en moitos asumiase o erro, porque o importante, o
obxectivo final, era superar a convivencia rota trala guerra civil. Saltar
de case corenta anos de desprezo a todo aquel que participara do
mundo dos ‘derrotados’ —na trincheira social en que se converteu
esta sociedade— a un proceso real de ‘reconciliacion’ nacional.
Tempos de cambio. De moita esperanza. Todo por construir. llusién
nas facianas.

Aquelas eran campanas constantes de informacion e formacion
en valores democraticos. Grandes slogans. Recordadas cancions
que convertian as voces populares dun grupo coma Jarcha en algo
‘politico’, cando a ‘politica’, s6 poucos meses antes, era considerada
polas institucions algo negativo e perturbador. Dende logo, non por
toda a sociedade. Facer legal a realidade daquel presente. Moitos
carteis destes anos utilizaron o simil dun ceo abrindose: era certo que
agromaban novas esperanzas.



Paredes cheas de siglas. De partidos e organizaciéns coa ilusion da
primeira campana, dos primeiros mitins. De actividades e accions de
persoas e grupos que vian un futuro por edificar dende case a nada.
A esperanza dos primeiros recontos, o retorno da xente 6 voto libre
e construtivo.. Mesmo a aposta pola convocatoria dunhas eleccions
a Cortes Xerais antes dunhas municipais suponia un salto adiante,
para tentar unha consolidacion rapida da democracia. A folla de ruta
realizada aprendia do anterior proceso dos anos trinta e saltaba as
eleccidns municipais para tentar consolidar o novo sistema. Ainda
que nunca considerada como tal, esta foi unha convocatoria para
unha Camara ‘constituinte’, fundacional do novo réxime, nomeando
deputados que construirian a nova Carta Magna.

A construcion do novo marco xuridico non estivo exento de
problemas. O traballo foi notable en ben pouco tempo. Foron ano e
medio de debates na Camara dos Deputados —e fora, nas rias e nos
despachos— procurando acordos, un tras outro, para conseguir o
marco de convivencia. Para moitos daqueles que fixeron este camino
dende a administracion do Estado a aprobacion da Constitucion
representaba en boa parte o final do camino desenado de saida. Para
boa parte dos integrantes da UCD o propésito da sla entrada na
politica ‘democratica’ fora cuberto coa Carta Magna. A elaboracion
dunha nova Constitucion viase como o paso fundamental que
afastaba a ditadura e instauraba un novo réxime xuridico. Un paso sen
marcha atras. Mais o camino da democracia non remataba ai, senon
que debia coidarse dia a dia.

Pero tamén o percorrido desta exposicion dirixenos os niveis
mais elementais das institucions democraticas: a politica local.
Desenabanse Concellos para vivir. Ideas novas para ese tipo de
politica que sempre se percibe como a mais real: a do teu dia a dia.
Estas eleccions representan neste relato un axeitado final sobre



a transicion a pé de rla, dende a perspectiva da slia consolidacion
institucional democratica.

Pero ademais, a través desta Exposicion podémonos achegar a sentir,
a percibir dende lonxe as asembleas multitudinarias, a realizacion dos
graffitis improvisados, a xestacion de lideres de barro, a creacion de
partidos enteiros utilizados como ferramentas politicas e logo diluidos
como azucarillo... E tamén cursos acelerados de democracia, edicions
constantes de libros e coleccidns para ensinarnos o que era aquilo,
programas de television coma a anhelada ‘La Clave’ que se converteu
en toda unha escola de cidadania, o valor da novidade das enquisas
consideradas case como probas anticipadas dos resultados...

O percorrido da Exposicion pretende ser un relato natural, humano...
Quérese contar o que aconteceu, non dende os papeis oficiais senon
‘a pé de ria’. Todos estes carteis, pasquins e obxectos eran de uso
comin e cotian. O mais importante da Exposicion non & debullar a
linguaxe e a imaxe politica utilizada naqueles anos, senén transmitir
aquela enorme vitalidade e creatividade que se atopaba detras de
cada ollada, de cada pintada, de cada manifestacion... Cada mitin
anunciado neses pasquins realizidbase con miles de persoas. Cada
cartel exposto colocabase en miles de paredes. Cada chisqueiro de
propaganda distribuido pasaba polos ollos de centenares de persoas
6 acender un cigarro. Porque o que habia era ‘vida. Liberdade.
Cheiraba a cambio. A progreso.

Nos materiais da coleccion privada de Miguel Gutiérrez
acompanarannos todas estas sensacions. A transicion democratica
resultou un periodo cheo de proxectos de futuro e mesmo de
retornos o pasado, que nos fixo como somos. A pé de rla.



Cartel do XXVII Congreso do Partido Socialista Obrero
Espanol (Madrid, 4 6 7 de novembro de 1976), o primeiro
realizado trala guerra civil en Espana.

Cartel da OCE-Bandera Roja no que reclama un sistema de
goberno republicano. 1977.

Panfleto do PCG pedindo a liberdade para Santiago Alvarez
e Santiago Carrillo, de decembro de 1976.




Alianza Popular

quiere para ti, Trabajador:
libertad y trabajo con bienestar

ESPANA, lo tinico importante Py

Cartel de peticion do voto para Alianza Popular (AP) nas
primeiras eleccions xerais do 15 de xuno de 1977 : ‘Espana,
lo Gnico importante’.



CARLOS ETCHEVERRIA

tu candidato al Congreso

Candidatura 6 Congreso pola provincia da Coruna de Carlos
Etcheverria, polo PSP de Galicia, nas eleccions xerais de
1977.

Cartel da Union de Centro Democratico coa imaxe do
candidato as eleccions xerais, Adolfo Suarez, presidente do
Goberno. 1977.

Cartel do PSOE coa imaxe do candidato Felipe Gonzalez,
insistindo na liberdade e responsabilidade do voto nas
eleccions xerais de 1977.



MITIN
ELECTORAL

DO PARTIDO COMUNISTA DE GALICIA
Domingo12 de Xunio as 8datarde na Plaza de Pontevedra

CORUNA

Presenta:

~ ANXEL VAZQUEZ DE LACRUZ

SARI ALABAU
'RAFAEL PLLADO
RAFAEL BAREZ
_pn YOSE MANUEL IGLESIAS

PART!DO COMUNISTA
DE GALICIA

Mitin na Coruna do Partido Comunista de Galicia.
12 de xuno de 1977.



Mitin celebrado o 9 de maio de 1977 polo PCG na
Coruna onde presentaba os candidatos as eleccions
que se celebrarian seis dias despois.



Cartel da UCD xogando co acronimo das mesmas siglas da
organizacion para pedir o voto favorable a aprobacion da
Constitucion en 1978.



Triptico do PCG de presentacion de toda a
candidatura polo Concello da Coruna as eleccions
municipais de 1979 coa imaxe na portada do
cabeza de lista, Rafael Barez.



Diptico e panfleto das candidaturas municipais do 3 de abril
de 1979 do Bloque Nacional Popular Galego (BNPG).

15 DE DICIEMBRE

TE QUIEREN DAR:

ABSTENCION
iNO VOTES!

JUVENTUDES
SOCIALISTAS

EXIJAMOS

© ELECCIONES
LIBRES

© LIBERTADES
DEMOCRATICAS

© DERECHO A
VOTO A PARTIR
DE LOS 18 ANOS

